
 

 

 

Ag Foghlaim Conas Léamh – Comhairle do Thuismitheoirí Dhaltaí atá Bodhar / a 
Bhfuil Moill Éistigh Orthu 

 
Tá sé ríthábhachtach tacaíocht leis an eolas atá ag an dalta cheanna féin, agus go gcuirfear leis 

an eolas sin. Ní féidir le leanbh ábhar atá curtha sa chló a thuiscint ach amháin más rud é go 

bhfuil tuiscint acu ar an méid sin cheana féin. Roimh duit foghlaim conas léamh, caithfidh stór 

focal maith a bheith agat agus gnáth-theanga laethúil agus nathanna cainte a bheith le 

choisteáil agat i do shaol. Tá an cumas teanga bhéil ríthábhachtach chun foghlaim conas léamh. 

Teastaíonn sé ó do leanbh taithí a bheith acu ar leabhair; ag foghlaim conas taitneamh a bhaint 

astu, tríd a bheith ag breathnú ar na pictiúir iontu, tríd a bheith ag éisteacht le rainn, le 

hamhráin agus le scéalta agus aithris scéalta a choisteáil ó dhaoine éagsúla. Tá níos mó rialacha 

i gceist leis an bhfocal scríofa ná mar atá sa teanga labhartha, agus struchtúr níos casta inti. 

Más rud é nach raibh, is beag brí a bheadh le fáil san fhocal scríofa agus ní bheadh 

doimhneacht na tuisceana le fáil ann. Is é an bealach is fearr chun cur leis an stór focal atá ag 

do pháiste ná a dhearbhú go mbíonn siad ag glacadh páirte i ngníomhaíochtaí suimiúla i 

gcomhar le daoine eile chun cur leis an muinín atá aige. Éist leis an méid atá le rá aige / aici, 

freagair agus labhair faoi cibé smaointe ar spreagadh mar gheall air. 

 

Conas tacú leis an léitheoireacht sa bhaile 
1. Lean oraibh a bheith ag léamh le chéile. Cuir am ar leataobh chun caint faoin ábhar. Inis an 

scéal dóibh agus roinn an stór focal ann leo. Dírigh ar an stór focal a úsáideann do pháiste 

féin, leathnaigh amach an méid atá sé / sí ag iarraidh a insint duit, agus cur leis de réir a 

chéile. Fágfaidh sé sin go mbeidh níos mó brí ann do do leanbh. 

2. Dírigh ar an stór focal a bhíonn á úsáid timpeall do pháiste. De réir mar a léiríonn do leanbh 

spéis ann, glac do chuid ama chun an spéis sin a mhíniú agus a spreagadh. 

3. Comhroinn teachtaireachtaí (idir theachtaireachtaí i scríbhinn agus ó bhéal) a sheoltar 

chuig an scoil agus a sheoltar chugat ón scoil, nó ó sheantuismitheoirí nó ó chairde. Tá níos 

mó spraoi i gceist le teachtaireachtaí scríofa a bhfuil pictiúir ag gabháil leo toisc go dtugann 

siad leideanna don pháiste agus toisc go ndírítear aird an linbh leo de réir mar a dhéanann 

an páiste iad seo a cheangail agus a nascadh leis an teanga a úsáidtear sa chomhrá. 



 

4. Inis an scéal do do pháiste. Glac seal leis an léitheoireacht - leathanach an duine! Agus tú 

ag léamh, coinnigh an tuin agus an rithim ag do ghnáthluas chun luas agus mothúcháin an 

scéil a choimeád. Beidh sé sin mar dhea-shampla don leanbh ar conas caint go deas réidh. 

5. Is féidir an bhrí a chailliúint má dhéantar luas na léitheoireachta a mhoilliú. Tá patrúin tuin 

chainte agus an bhéim a chuirtear ar fhocail ríthábhachtach chun an bhrí a thuiscint, agus 

ní féidir é sin a dhéanamh ó fhocail aonair, i.e. D’fhéadfadh an focal ‘leabhar’ a lán rud a 

léiriú, ach tá i bhfad níos mó brí chruinn ag “Roghnaíonn tú leabhar greannmhar, nó 

leabhar scanrúil”.  

